
Representantforslag fri stortingsrepresentantane
Erling Sande, Nils T. Bjorke, Geir Pollestad,
Sigbjern Gjelsvik, Marit Knutsdatter Strand og
Eivind Drivenes om eit styrkt jordvern for betre
beredskap

Til Stortinget

Bakgrunn

Matjorda er ein nasjonal ressurs som ma forvaltast
berekraftig og i eit langsiktig perspektiv. Stortinget
vedtok varen 2023 ein oppdatert nasjonal jordvernstra-
tegi, der Stortinget slutta seg til eit mal om at &rleg
omdisponering av dyrka mark ikkje skal overstige 2 000
dekar, og at dette malet skal ndast innan 2030. Omdis-
ponering av dyrka mark er redusert dei siste ara, og var i
2023 pa rekordlage 2 740 dekar, mot 3 500 dekari 2022.

Noreg er eit land der berre 3 prosent av arealet er
dyrka mark, det betyr at ein ma forvalte denne ressursen
med det storste alvor. Matjorda er grunnlaget for bade
matsikkerheit og beredskap — og er ein ikkje-fornybar
ressurs i menneskeleg tidsperspektiv.

I ei tid prega av internasjonale konfliktar, klima-
endringar og pandemiar er matsikkerheit og beredskap
viktigare enn nokosinne. Norsk matproduksjon er avgje-
rande for landets beredskap, og skal ein auke norsk sjglv-
forsyningsgrad i trdd med det Stortinget har vedteke, er
det avgjerande at ein sikrar eit reelt og sterkt jordvern.

Matjordas betydning kan ikkje overvurderast. Den
er ikkje berre ei kjelde til mat, men ogsa ein viktig del av
gkosystemet. Matjord bidreg til karbonlagring, vassfil-

trering og biologisk mangfald. Nar matjord vert bygd
ned, mistar ein ikkje berre produksjonskapasitet, men
ogsa desse viktige pkosystemtenestene.

Senterpartiet har i regjering sergt for & styrke jord-
vernet gjennom nye retningslinjer, skjerpa mal og auka
vektlegging av jordvern i plansaker. Men forslagsstilla-
rane erkjenner at dagens system framleis ikkje er godt
nok. For mykje jord gér ut av drift, og for mykje jord vert
bygd ned. Det hastar med & ta fleire grep, bade politiske,
juridiske og skonomiske.

Forslagsstillarane ser gong pa gong at jordvernet ta-
per i mgte med utbyggingsinteresser. Eit av dei siste
dgma finn ein i Melhus, der svert verdifull matjord skal
brukast til bustadbygging, og i Vestby der det pagar ein
kamp for matjorda. Der vil IKEA ha lgyve til 4 leggje par-
keringsplassar pa matjord som kan produsere mat i ge-
nerasjonar framover.

Styrkinga av jordvernet mi skje gjennom ei heil-
skapleg tilnerming. Dette inneber bade lovgiving, gko-
nomiske insentiv og bevisstgjering. Ein m sikre at jord-
vernhensynet vert integrert i all arealplanlegging og at
det vert utvikla gode verktay for a overvake og rapporte-
re om jordvernstatus.

Forslag

P& denne bakgrunnen vert det fremja fglgjande
forslag:

1. Stortinget ber regjeringa fremje forslag om & lov-
feste tilgang til varig vern av matjord, og at dyrka
mark far eit langt sterkare lovvern enn i dag, med
nasjonal forrang i arealforvaltninga.



Stortinget ber regjeringa utarbeide ogiverksette ein
nasjonal tilbakefgringsplan, i dialog med kommu-
nane, med méal om at dyrka mark som i dag er avsett
til utbyggingsformal, tilbakefgrast til LNF-R (land-
bruks-, natur-, frilufts- og reindriftsomrade).
Stortinget ber regjeringa innfere forbod mot
opsjonsavtalar for kjgp av matjord til framtidig
bruksendring til bustad, industri eller handel, da
slike avtalar undergrev lokaldemokratiet og jord-
vernet.

Stortinget ber regjeringa sikre at jordvernhensyn
skal avklarast tidleg og vere overordna i alle sam-
ferdselsprosjekt, og at alternative trasear utan ned-
bygging av matjord alltid ma dokumenterast og vur-
derast for planvedtak vert fatta.

Stortinget ber regjeringa sorge for at arleg tilbakefo-
ring til LNF-R skal overstige nedbygging.

Stortinget ber regjeringa serge for at det vert
nydyrka minst like mykje jord som det vert omdis-
ponert, og at staten bidreg med gkonomiske verke-
middel til drenering, tilbakeforing og klimatilpas-
sing av jordbruksareal for a redusere klimaskadar.
Stortinget ber regjeringa endre dei nasjonale ret-
ningslinjene for samordning av areal og transport,
slik at jordvern far hegaste prioritet i pressomrade.
Jordlova sine foresegner ma fa forrang, og endra ret-
ningslinjer skal gjelde for byvekstavtalane.
Stortinget ber regjeringa styrke kommunane sitt
ansvar gjennom krav om kommunale matjord-
planar som sikrar at jordressursane sin kvalitet og
produksjonsevne vert oppretthaldne i arealforvalt-
ninga.

10. april 2025

Erling Sande

Sigbjorn Gjelsvik

Nils T. Bjorke

Marit Knutsdatter Strand

Geir Pollestad

Eivind Drivenes

